
HARIMAU belang yang ditemui di Hutan Simpan Lenggor, Johor

Terserempak pak
belang di Hutan
Simpan Lenggor

Kuala Lumpur: Tidak lagi
takutkan manusia dan ken-
deraan. Itu gelagat seekor
harimau belang susulan pe-
nyebaran dua rakaman vi-
deo menunjukkan mamalia
pemangsa itu tidak mela-
rikan diri ketika dihampiri
beberapa individu.

Berdasarkan rakaman vi-
deo tular sejak tengah hari
semalam, harimau belang
(panthera tigris) berkenaan di-
dakwa ditemui beberapa in-
dividu ketika menaiki pacuan
empat roda di Hutan Simpan
Lenggor, Kluang, Johor.

Dalam rakaman video
pertama berdurasi satu mi-
nit 13 saat, perakam me-
maklumkan kedudukan
mereka dianggarkan hanya
tiga meter dari lokasi ha-
rimau itu berada.

Melalui perbualan dira-
kam, individu terbabit men-
dakwa harimau itu seo-
lah-olah bersedia mahu me-
nyerang mereka yang ber-
ada dalam kenderaan.

Malah, mereka turut se-
ngaja membunyikan hon

kenderaan, namun hari-
mau belang berkenaan ma-
sih tidak berganjak dan ma-
sih berada berhampiran ba-
tang pokok tumbang.

Pada rakaman video ke-
dua berdurasi satu minit 41
saat pula, beberapa individu
memaklumkan video itu di-
rakam pada jam 12.27 te-
ngah hari Isnin lalu.

Sementara itu, Ketua
Pengarah Jabatan Perlindu-
ngan Hidupan Liar dan Ta-
man Negara (Perhilitan)
Semenanjung Malaysia, Da-
tuk Abdul Kadir Abu Has-
him yang dihubungi meng-
esahkan menerima maklu-
mat berhubung kemuncu-
lan harimau belang itu.

Beliau berkata, petugas
Perhilitan sudah dihantar
ke Hutan Simpan Lenggor
bagi memantau kehadiran
haiwan dilindungi itu.

“Saya memohon orang
awam yang terserempak
haiwan liar supaya segera
menyalurkan maklumat ke
pejabat Perhilitan berham-
piran,” katanya.

